
				এই পাতাটির মুদ্রণ সংশোধন করা প্রয়োজন। 
দ্বিতীয় পরিচ্ছেদ । ଧଳ
_ LLLLLSSLL SLSLSSLLSLS S L S LSLS S SLS
গোড়া পরিস্কার করিত, জল ঢালিয়া দিত। ;-ইহাই তাহার নৈত্যিক সায়হ্নিক কাৰ্য্য। বাড়ীর পরিবারের মধ্যে সুবোধ, সুশীল, সুধাংশু তিনটা ভাই, তাহার অনাথিনী মাতা, ভগ্নি কুমুদিনী, আর একটী বালক ভৃত্য। কুমুদিনী সকলের বড়, সুধাংশু ২য়, সুশীল ৩য়, সুবোধ সৰ্ব্ব কনিষ্ঠ ।
সুধাংশু পিতৃবিয়োগের পর হইতে আজ পূর্ণ দ্বাদশ বৎসর নানাবিধ দুঃখ যন্ত্রণার মধ্য দিয়া আপন জীবনের উষাকাল অতিবাহিত করিয়া বৰ্ত্তমান একটু সুখের মুখ দেখিতে পাইয়াছে। পিতৃবিয়োগের সময় সুধাংশু চতুর্দশ বৎসর বয়স্ক - বালক, অল্প বয়সে সংসারের যাবতীয় ঃখের জন্য সে আপনাকে সমধিক দুঃখিত জ্ঞান করিয়া বিদ্যাশিক্ষার আশা ত্যাগ করে। অনেক সুপারিসের পর তিন টাকা বেতনে একজন জমিদারের সরকারে সদর মোহারারের কাৰ্য্যে নিযুক্ত হয়। অদৃষ্টগুণে সুধাংশু এখন জমিদার মহাশয়ের বিশ্বাসপাত্ৰ হইয়া তাহার বিস্তীর্ণ জমিদারী সিংহগড়ের নায়েবি ভার প্রাপ্ত হইয়াছে। সেই হইতে সুধাংশু ধীরে ধীরে আপনি অবস্থার পরিবর্তনেরও সুযোগ পাইয়াছে।
সুশীল কলিকাতায় থাকে। লেডল সাহেবের বাড়ী দশ টাকা বেতনে ক্লার্ক বা কেরাণীর কাৰ্য্যে প্রথম নিয়োজিত হইয়া বক্তমান তাহার বেতন ত্ৰিশ টাকা পৰ্য্যন্ত হইয়াছে। সুশীলের এই বেতনের এক তৃতীয়াংশ। কলিকাতার বাসা খরচে ব্যয়িত হইত, অবশিষ্ট সংসার খরচের জন্য মাতার নিকট আমানত বা মজুত করিত।
কনিষ্ঠ সুবোধ চতুৰ্দশ বর্ষীয় বালক । তাহার জন্মগ্রহণের দুই বৎসর পরে তাহার পিতার মৃত্যু হয় । সুবোধ ছাত্ৰবৃত্তি পরীক্ষায় প্ৰশংসার

